Ամփոփաթերթ

<<Վեոլիա ջուր>> փակ բաժնետիրական ընկերության կողմից խմելու ջրի մատակարարման և ջրահեռացման (կեղտաջրերի մաքրման) ծառայությունների մատուցման սակագների մեղմացման միջոցառման մասին>> Հայաստանի Հանրապետության կառավարության որոշման նախագծի ընդունման վերաբերյալ առաջարկությունների և դիտողությունների քննարկման արդյունքների մասին

	Առարկության, առաջարկության հեղինակը: Գրության ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված                                            փոփոխություններ

	ՀՀ հանրային ծառայությունները կարգավորող հանձնաժողով 

22.11.2017թ. 

NՌՆ/2.3-62/903-17
	Առարկություններ և առաջարկություններ չկան։
	
	

	ՀՀ ֆինանսների նախարարություն

23.11.2017թ. 

N 01/9-3/21454-17
	1. Առաջարկում ենք Նախագծի 1-ին կետում սահմանել, որ ՀՀ 2018թ. պետական բյուջեով նախատեսված ՀՀ կառավարության պահուստային ֆոնդից նախատեսվող սուբսիդիան հատկացվում է  ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեին, իսկ Նախագծի 2-րդ կետից հանել «ՀՀ ֆինանսների նախարարին և» բառերը:  



2. Առաջարկում ենք հանել Նախագծի 5-րդ կետը հաշվի առնելով, որ «Վեոլիա Ջուր» փակ բաժնետիրական ընկերության կողմից վճարվող վարձակալության վճարը և Ընկերության կողմից մատուցվող խմելու ջրի մատակարարման և ջրահեռացման (կեղտաջրերի մաքրման) ծառայությունների սակագնի (ներառյալ ԱԱՀ-ն) բարձրացման արդյունքում բաժանորդների օգտին ՀՀ 2018թ. պետական բյուջեով նախատեսված ՀՀ կառավարության պահուստային ֆոնդից նախատեսվող սուբսիդիայի գումարը միմյանց հետ փոխկապակցված չեն:

3. Նախագծով չի ներկայացվել պահանջվող սուբսիդիայի գումարի մեծության գնահատականը, վերջինիս համապատասխան հաշվարկ-հիմնավորումները և եռամսյակային բաշխումը:
	Ընդունվել է:

Ընդունվել է:

Ներկայացվում է համապատասխան մեկնաբանություն
	Համապատասխան խմբագրումը կատարվել է: 
Նախագծի 5-րդ կետը հանվել է:
2018 թվականի հունվարի 1-ից մինչև դեկտեմբերի 31-ը ներառյալ ընկած ժամանակահատվածի համար՝ ՀՀ կառավարության պահուստային ֆոնդից <<Վեոլիա ջուր>> ՓԲԸ-ին տրամադրվող սուբսիդիայի փաստացի գումարի հաշվարկ-հիմնավորումները եռամսյակային կտրվածքով կներկայացվեն ՀՀ ֆինանսների նախարարությանը՝ ելնելով տվյալ ժամանակահատվածում ՀՀ հանրային ծառայությունները կարգավորող հանձնաժողովի կողմից ներկայացված խմելու ջրի մատակարարման և ջրահեռացման (կեղտաջրերի մաքրման) մանրածախ ծառայությունների փաստացի ծավալներից:

	ՀՀ արդարադատության նախարարություն

04.12.2017թ. 

N 02/14/21721-17
	Առարկություններ և առաջարկություններ չկան։

	
	

	ՀՀ հանրային ծառայությունները կարգավորող հանձնաժողով 

12.12.2017թ. 

ՌՆ/2.3-33/953-17
	Անհրաժեշտ է նախագծի 2-րդ կետից հանել «Հայաստանի Հանրապետության հանրային ծառայությունները կարգավորող հանձնաժողովի նախագահին և» բառերը, քանի որ սուբսիդիայի տրամադրումը հանձնաժողովի իրավասությունների շրջանակից դուրս է։


	Ներկայացվում է համապատասխան մեկնաբանություն
	Հաշվի առնելով, որ ՀՀ հանրային ծառայությունները կարգավորող հանձնաժողովի հիմնական սկզբունքներից է սպառողների և կարգավորվող անձանց շահերի հավասարակշռումը` սպառողներին որակյալ ծառայությունների մատուցում երաշխավորելու համար անհրաժեշտ իրավատնտեսական նախադրյալների ձևավորման և ծառայությունների հիմնավորված սակագների սահմանման միջոցով, ուստի որոշման 2-րդ կետի դրույթն ապահովելը հնարավորություն է տալիս նաև մանրածախ ջրամատակարարման և ջրահեռացման ծավալների և նույն ժամանակահատվածի ձևավորված հասույթի վերաբերյալ կարգավորման թափանցիկության ապահովումը, մոնիթորիգի իրականացումը, ինչպես նաև համապատասխան տեղեկատվության ներկայացումը:

	ՀՀ ֆինանսների նախարարություն

18.12.2017թ. 

N 01/9-3/23521-17
	ա) Նախագծի 1-ին կետը խմբագրել հետևյալ բովանդակությամբ`.

 «Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեին «Հայաստանի Հանրապետության 2018 թվականի պետական բյուջեի մասին» ՀՀ օրենքի N1 հավելվածի բյուջետային ծախսերի գործառական դասակարգման 06 բաժնի 03 խմբի 01 դասի                   «10. Խմելու ջրի մատակարարման և ջրահեռացման ծառայությունների սուբսիդավորում» ծրագրով նախատեսված գումարները տրամադրել «Վեոլիա Ջուր» փակ բաժնետիրական ընկերությանը 2018թ. հունվարի 1-ից մինչև նոյեմբերի 30-ը ներառյալ ընկած ժամանակահատվածում մատուցված խմելու ջրի մատակարարման և ջրահեռացման (կեղտաջրերի մաքրման) մանրածախ ծառայությունների դիմաց` հետևյալ չափերով`»: 

բ) Նախագծի 3-րդ կետում «համաձայն» բառից հետո ավելացնել ««Վեոլիա Ջուր» փակ բաժնետիրական ընկերության հետ» բառերը:


	Ընդունվել է:

Ընդունվել է:


	Կատարվել են համապատասխան խմբագրումներ: Անհրաժեշտ է ի նկատի ունենալ նաև այն, որ 2018 թվականի դեկտեմբեր ամսվա նախատեսված փոխհատուցման համար ճշգրտված գումարներն անհրաժեշտ է ներառել 2019 թվականի ՀՀ պետական բյուջեի նախագծում:
Կատարվել են համապատասխան խմբագրումներ, ավելացվել է «Վեոլիա Ջուր» փակ բաժնետիրական ընկերության հետ» բառերը


ՀՀ ԷԵԲՊՆ ջրային տնտեսության պետական կոմիտե
